Հիմնավորում

«Միջուկային տեղակայանքում շահագործման ժամանակ տեղի ունեցած միջադեպերի քննության կարգը հաստատելու մասին» ՀՀ կառավարության որոշման նախագծի ընդունման

1.Անհրաժեշտությունը 
Վերոհիշյալ որոշման անհրաժեշտությունը բխում է «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի  17, 20 հոդվածների պահանջներից, կարգավորելու միջուկային տեղակայանքում՝ ատոմակայանում, տեղի ունեցած միջադեպերի քննության, տեղեկատվության փոխանակման եւ միջադեպերի կանխարգելման հետ կապված հարաբերությունները:
2. Ընթացիկ իրավիճակը եւ խնդիրները
Միջուկային տեղակայանքում  շահագործման ժամանակ տեղի ունեցած միջադեպերի քննությունն իրականացվում էր ԱԷՄԳ նախկին ուղեցույցներով: Առաջարկվող նախագիծը մշակված է ԱԷՄԳ  նոր ուղեցույցի (Միջուկային պատահարների միջազգային սանդղակի - INES) պահանջների հիման վրա:   
Որոշման նախագիծը  մշակելիս հաշվի են առնվել Ատոմային էներգիայի միջազգային գործակալության միջուկային եւ ճառագայթային միջադեպերին վերաբերող նոր մոտեցումները,  սահմանվել են միջադեպերի դասերը՝  կապված միջուկային տեղակայանքներում ռադիոակտիվ նյութերի ու ռադիոակտիվ աղբյուրների  փոխադրման, օգտագործման ու պահեստավորման հետ,  վառելիքային ցիկլի հետ կապված միջադեպերը, տրվել են դրանց՝ ըստ ազդեցության (մարդկանց եւ շրջական միջավայրի վրա) դասակարգումը, հաշվառման, տեղեկատվություն ներկայացնելու եւ քննություն անցկացնելու հետ կապված հարաբերությունները:

3. Կարգավորման նպատակը եւ բնույթը
Որոշման ընդունմամբ կամրագրվեն միջուկային տեղակայանքում  շահագործման ժամանակ տեղի ունեցած միջադեպերի դեպքում մարդկանց եւ շրջակա միջավայրի վրա ռադիոակտիվ արտանետումների կանխարգելման համար անհրաժեշտ պատնեշներին ու հսկողությանը ներկայացվող պահանջները, միջադեպերի դասակարգումն ըստ Ատոմային էներգիայի միջազգային գործակալության միջուկային եւ ճառագայթային վթարների ժամանակակից սանդղակի, եւ դրան համապատասխան կիրառվող կանխարգելիչ միջոցառումների իրականացումը, միջադեպերի քննության գնահատման կարգը եւ այլ հարաբերություններ: 
4. Բնագավառում իրականացվող քաղաքականությունը 

Բնագավառում իրականացվող քաղաքականությունը բխում է ատոմային էներգիայի օգտագործման բնագավառում անվտանգության պետական կարգավորման պահանջից:

5. Նախագծի մշակման գործընթացում ներգրավված անձինք եւ ինստիտուտները Անձինք 

Նախագիծը մշակվել է ՀՀ ԿԱ միջուկային անվտանգության կարգավորման պետական կոմիտեի աշխատակազմի կողմից:

6. Իրավական ակտի կիրառման դեպքում ակնկալվող արդյունքը
Որոշման կիրառման դեպքում կապահովվի միջուկային տեղակայանքում շահագործման ժամանակ տեղի ունեցած միջուկային եւ ճառագայթային վթարների քննության կազմակերպման եւ անցկացման, քննության գնահատման, միջադեպերի կանխմանն ուղղված միջոցառումների իրականացումը, համաձայն Ատոմային էներգիայի միջազգային գործակալության անվտանգության պահանջների: 

Տեղեկանք
«Միջուկային տեղակայանքում շահագործման ժամանակ տեղի ունեցած միջադեպերի քննության կարգը հաստատելու մասին » ՀՀ կառավարության որոշման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին
Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:

Տեղեկանք
«Միջուկային տեղակայանքում շահագործման ժամանակ տեղի ունեցած միջադեպերի քննության կարգը հաստատելու մասին »  ՀՀ կառավարության որոշման նախագծի ընդունման առնչությամբ այլ իրավական ակտերի ընդունման 

վերաբերյալ
Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:
Տեղեկանք

«Միջուկային տեղակայանքում շահագործման ժամանակ տեղի ունեցած միջադեպերի քննության հաստատելու մասին» ՀՀ կառավարության որոշման նախագծմանը եւ քննարկմանը հասարակության մասնակցության մասին
Հասարակությունը ՀՀ կառավարության վերոհիշյալ որոշման նախագծին իրազեկվել է ՀՀ ԿԱ միջուկային անվտանգության կարգավորման պետական կոմիտեի ինտերնետային կայքի՝ www.anra.am միջոցով: 
